
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________
V E N D I M

PËR RADHËN E NUMËRIMIT TË VOTAVE NË ZAZ NR 17, ZAZ NR.19, ZAZ NR.30 DHE ZAZ NR.81
Komisioni Qendror i Zgjedhjeve në mbledhjen e datës 11.06.2013, me pjesëmarrjen e:

Lefterije 
LUZI(LLESHI)-         
Kryetare
Hysen           OSMANAJ -       
Anetar

Klement
ZGURI  -             
Anetar

Vera             SHTJEFNI -       
Anetare

Shqyrtoi çështjen me:

OBJEKT:   
Për radhën e numërimit të votave në ZAZ nr. 17, ZAZ nr.19, ZAZ nr. 30 dhe ZAZ nr.81 .


BAZË LIGJORE: 
Neni 23 pika 1, gërma a, neni 120 i ligjit nr.10019, datë 29.12.2008 “Kodi Zgjedhor i Republikës së Shqipërisë”  
Komisioni Qendror i Zgjedhjeve pasi shqyrtoi dokumentacionin e paraqitur, si dhe dëgjoi diskutimet e të pranishmëve,

VËREN
Presidenti i Republikës, në mbështetje të nenit 92, shkronja “gj”, dhe nenin 93 të Kushtetutës së Republikës së Shqipërisë, si dhe të nenit 9, paragrafi 1, të ligjit nr. 10019 , datë 29.12.2008 “Kodi Zgjedhor i Republikës së Shqipërisë” i ndryshuar, me Dekretin nr.7841, datë 03.12.2012 ka caktuar datën 23.06.2013, për zhvillimin e Zgjedhjeve për Kuvendin.

Gjithashtu, Presidenti i Republikës së Shqipërisë me dekretet nr. 8208, datë 31.05.2013. nr.2809, datë 31.05.2013 dhe nr. 8210, datë 31.05.2013, nr. 8213, datë 03.06.2013 ka caktuar sërish datën 23.06.2013 si datë për zhvillimin e zgjedhjeve te pjesëshme përkatësisht për Kryetarin e Bashkisë Bulqizë, Kryetarin e Komunë Thumanë, Kryetarin e Njësisë Bashkiake nr.1 Tiranë, Kryetarin e Komunës Sevaster. 

Nga sa me sipër rezulton se disa KQV dhe disa KZAZ do të aministrojnë zgjedhje më datë 23.06.2013, njëkohësisht për dy organe për Kuvendin e Shqipërisë dhe për Kryetarin  e Bashkisë apo Komunës përkatëse. Në disa qendra votimi të ZAZ-së nr. 17, ZAZ-së nr 19, ZAZ nr.30, ZAZ nr.81 zgjedhësit do të votojnë njëkohësisht në dy fletë votimi në fletën votimi për Kuvendin dhe në fletën votimi për kryetarin e njësisë vendore përkatëse. Këto fletë votimi zgjedhësi do ti hedh përkatësisht në kutinë e votimit për zgjedhjet për Kuvendin dhe në Kutinë e Votimit për zgjedhjet e pjesëshme për kryetar të njësisë vendore. 

Në përfundim të votimit KQV-të do të dorëzojnë në vendin e numërimit të votave kutië e votimit dhe kutitë e materialeve zgjedhore. KZAZ nr.17, KZAZ nr.19, KZAZ nr.30 dhe KZAZ nr.81 duhet të grupojnë kutitë e votimit veçmas sipas organit përkatës.
Duke qene se Kodi Zgjedhor nuk ka parashikuar rradhën e numërimit  ne rastin kur ne te njejtën dite mund te zhvillohen zgjedhje per Kuvendin dhe për Oragnet e Qeverisjes Vendore, KQZ duhet të përcaktojë rradhën e numërimit të votave sipas organit për të cilin votohet.

Ne këto rastë KZAZ nr.17, KZAZ r.19, KZAZ nr.30 dhe KZAZ nr.81 fillon numërimin me votat për Kuvendin dhe pasi përfundon numërimi i të gjitha kutive të votimit për zgjedhjet për Kuvendin vijon me numërimin e votave për zgjedhjet për kryetarin Bashkisë/Komunës përkatëse.

Nisur nga fakti se në në disa qendra votimi të ZAZ nr.17, ZAZ nr.19, ZAZ nr.30 dhe ZAZ nr.81, zgjedhësit do të votojnë për dy organe, për Kuvendin dhe për Kryetarin e njësisë vendore, do të hedhë fletët përkatëse në dy kuti votimi të cilat dallojnë vetëm nga etiketa, mundesi për të hedhur fletën e votimit në kutin e gabuar është potencialisht shume e madhe. Neni 120 i Kodit parashikon procedurat që duhet të ndjekin grupet e numërimit të votave dhe KZAZ-të në rast kur zgjedhesi voton njëkohësisht për dy organe.

Për sa më sipër KZAZ nr17, KZAZ nr.19, KZAZ nr.30 dhe KZAZ nr. 81 nisur nga fakti se ne disa qendra votimi zgjedhësi do të votojë njëkohësisht për dy organe, do të ndjekin të njëjtën pocedurë numërimi që parashikon neni 120 i Kodit Zgjedhor.  

PËR KËTO ARSYE
Komisioni Qendror i Zgjedhjeve, bazuar në nenin 23 pika 1, gërma a nenin 120, i ligjit 10019, datë 29.12. 2009, “Kodi Zgjedhor i Republikës së Shqipërisë”i ndryshuar”.
V E N D O S I

1. KZAZ nr.17, KZAZ nr.19, KZAZ nr.30 dhe KZAZ nr.81 do të filloj numërimin e votave në kutitë e votimit për zgjedhjet për Kuvendin dhe më pas do të vijojnë numërimin e votave në kutitë e votimit për zgjedhjet për kryetarin e njësisë vendore. Numërimi i votave për zgjedhjet për kryetarin e njësisë vendore nuk fillon pa mbaruar numërimi i të gjitha kutive për zgjedhjet për Kuvendin. 
2. Grupet e numërimit, për qendrat e votimit sipas lidhjes 1 bashkëlidhur këtij vendimi dhe KZAZ, nr.17, nr.19, nr.30, dhe nr.81 do të ndjekin procedurat e parcaktuara në nenin 120 të Kodit Zgjedhor për plotësimine tabelave të rezultateve përkatëse. 
Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit Tiranë, brenda 5 ditëve, nga shpallja e tij.

Lefterije 
LUZI(LLESHI)-       Kryetare

Hysen           OSMANAJ -       
Anetar

Klement
ZGURI  -             
Anetar

Vera             SHTJEFNI -       
Anetare

